'n Verwaarloosde kerkhof, deugdelike

stamvaders en 'n berede spook

Ockert en Sasa Malan

(Uit Capensis 2/2003 pp. 23-25)
Die eerste kerkhof van Stellenbosch

Die eerste kerkhof in Stellenbosch was geleë op 'n terrein wat tans prominent in die nuus is omdat daar vir die volgende paar jaar groot verbouings gaan plaasvind. Dit was die blok wat omgrens word deur die strate Plein, Ryneveld, Kerk en Andringa. In die middel van die terrein was die eerste kerkie wat in 1710 afgebrand het en wat nie weer herbou is nie. Oorblyfsels van die fondamente van hierdie kerkie en 'n "beenhuisje", vir die beendere wat later opgegrawe is, kan vandag nog besigtig word in die kelder van die restaurant De Oude Werf.

Die geskiedenis van die kerkhof en die probleme wat dit later vir die Landdros en Heemrade en Kerkraad opgelewer het, word volledig beskryf in die boek "Die Kerk van Stellenbosch" van Hugo & Van der Bijl

Skoonmaak van die kerkhof

In besonder was daar in 1732 'n voorstel dat die terrein omskep word in 'n tuin vir die pastorie. Die verwante van die persone wat daar begrawe was, het egter gevoel dat hulle niet gaarne souden willen sien . . . dat de doodsbeenderen haarer bloed magen op soodanige ivijze ontrust wierden, maar dat Zij liever het gemelde kerkhofjaarlijx op haar eijgen onkosten zouden willen laten schoonmaken. Daar word toe besluit dat die kerkhof sou bly in die toestand waarin dit is, en dat die betrokke persone gevra word om te onderneem om lewenslank die kerkhof jaarliks te laat skoonmaak, geensints twijffelende, of gem: persoonen souden sulx uijt liefde voor de armen en ten welzijn van het gemeene best seer gaarn ende gewilliglijk doen.

Hugo & Van der Bijl merk op: Of hierdie jaarlikse werk egter so 'gaarn en gewilliglijk' onderneem is deur die mense wie se bloed magen daar op die kerkhof gelê het, is seer die vraag.

As 'n mens dan 40 jaar later die skrywers se skeptisisme verkeerd kan bewys ‑ veral as een van jou voorvaders betrokke was, vergoed dit vir ure se moeisaarn lees aan byna onontsyferbare vergeelde dokumente in die argief.

In die versameling van die Stellenbosse Landdrosargief het 'n dokument (2) te voorskyn gekom wat verdere lig op die onderwerp werp, naamlik 'n

Lijst van persoonen die haar verbinden hebben de oude kerkhof schoon te maken.

Wij ondergetekende verklaaren niet alleen ten versoek van het E Collegie van Landdrost en heemraden, benevens het Eerw Collegie van kerkenrade van Stellenbosch maar ook voornamentlijk uitl een suijvere liefde ende genegenheijt voor den armen milsgrs ten welweesen van het gemeen best ons te verbinden gelijk doen bij deesen voor onse leven lang of zoo lang als wij onder het district van Stellenbosch ons ter woon bevinden mogten, om het oude kerkhof jaarlijx in de maand van Septbr of Oktober te helpen schoon maken, daar toe een of meerder jongens naar ons vermogen voor dien lijd te sullen bijsetten, om zoodoende soowel het E Collegie van Landdrost en heemraden als kerkenrade voorm. van de jaarlijx gedaan moetende werdene onkosten te bevrijden dit zij dan h't gebeurde, 't welk god verhoede, dat wij door armoede als andersints buijten staat geraakten om sulx werkstellig te maken in welken gevalle wij daarvan willen zijn gexcuseert, in teken der waarheijd en tot meerdere versekering hebben wij deese eijgenhandig ondertekend.

In't district Stellenbosch, den 28 July 1732
voor 2 man
voor 1 man

Jan Valk
Johs Louw Pieterz

Merk v Sophia v d Merwe
Johannes Groenewald


wed Piet Robbertse
Willem Pas

Jan Leroex de oude
Andries Grove

Hans Jacob Conterman
Daniel van der Lith

J Malan
Theunis Botha

Willem Rubek
Jacob Coetser

Hester Winkel wed v Zyl
Jan Bastiaansz

Geertruyd Pretoriuswed. Jan Cloete
Merk van Adriaan Lekkerwyn

Andries Schutte
Albertus Mijburgh

G van der Bijl
Maria Elisabet van Heuvel

Weduwe van Brakel

wed Wasselaar

Jan Nel

Pieter Wion

Jacob Cloete
Johs Louw Jacobz

Andries Krugel
Barent Jacobsz Vlotman

Philip Morkel
Daniel Malan



Maria Seegers




wed. van den Heuvel

Gerrit Romond

Isaac Nel

Hendrik Pretorius

Merk v Simon Pieterz Plooij

Christoffel Groenewalt

Willem van Es

Merk van Willem van Staden

Merk van Gerrit Coetsee

Vir die genealoog sal veral die lys van ondertekenaars van belang wees omdat dit, afgesien van die name, ook 'n aanduiding kan gee van die geletterdheid en welstand van die persone op daardie tydstip. Hulle was toe waarskynlik van die meer bemiddelde burgers van Stellenbosch, veral dié wat "voor 2 man" ingestaan het.

'n Mens kan egter nie help om te glimlag nie, as jy opmerk dat hul gewilligheid om het oude kerkho fjaarlijx . . . te helpen schoon maken, onderhewig is aan hul vermoë om daar toe een of meerder jongens naar ons vermogen voor dien tijd te sullen bijsetten!

Nadraai
Van verdere belang is dat die lys name elke jaar tot 1747 aangepas is. Mettertyd word die lys al korter, waarskynlik soos mense oorlede is

Dat die deugsaamheid van die Stellenbosse elite nie onbeperk volgehou het nie, is seker maar menslik. Volgens Hugo en van der Bijl het sake reeds voor 1747 begin skeef loop. Die diakonie moes blykbaar teen 1743 weer uitgawes vir skoonmaak aangaan.

In 1782 het die landdros Daniel van Ryneveld sr. toestemming verkry om die ou kerkhofblok in tien erwe op te sny en in 1783 is hul verkoop. Die beendere op die terrein is versamel in 'n "beenhuisje".

Die verhaal het egter 'n stertjie: Die vrome Stellenbossers van die laat 18de eeu was diep geskok oor hierdie "heiligskennis" wat deur die landdros gepleeg is. Daantjie van Ryneveld se straf was dat sy spook later gereeld daar by die ringmuur gesien is, nog wel te perd, en met sy honde rondom hom!

Verwysings
(1) A M Hugo en J van der Bijl: "Die Kerk van Stellenbosch" TJafelberg, Kaapstad (1963) Hoofstuk 1.

(2) Kaapse Argiefbewaarplek: KAB 1/STB 17/8

